Кыргыз Республикасынын Өнөр жай, энергетика жана жер казынасын пайдалануу мамлекеттик комитетинин 2018-жылдын 12-майындагы № 01-7/239 «Өнөр жай коопсуздугу жаатындагы уюмдардын адистерин даярдоо жана аттестациялоо боюнча ишти уюштуруу жөнүндө жобону» жана «Өнөр жай коопсуздугу жаатында жумушчу уюмдарды окутууну жана билимин текшерүүнү уюштуруу жөнүндө жобону» бекитүү тууралуу буйрукка өзгөртүүлөрдү киргизүү жөнүндө буйруктун долбооруна

	4. Өнөр жай коопсуздугу маселелери боюнча аттестациялоодо, өндүрүштүк коопсуздуктун, мыйзамдарда жана башка Кыргыз Республикасынын нормативдик укуктук актыларында бекитилген өндүрүштүк коопсуздуктун талаптары боюнча билими текшерилет. Билимин текшерүү өзүнчө экзамен аркылуу жүргүзүлөт. Экзамендик билеттерди калыптоодо, аларга, аттестациянын ар бир областы боюнча бештен кем эмес суроолор (тесттик тапшырма) киргизилет.
[bookmark: _Hlk201671567]19.  Ишканалардын аттестациялануучулары ыйгарымдуу текшерүүчү органдын аттестациялык комиссияларынан жазуу түрүндө, же билеттер боюнча оозэки түрдө аттестациядан өтө алышат.

Ыйгарым укуктуу контролдоочу орган түзгөн аттестациялык комиссияларда билимин текшерүү электрондук тестирлөө форматында жүргүзүлөт. 
19. Ишканалардын аттестациялануучулары ыйгарымдуу текшерүүчү органдын аттестациялык комиссияларынан электрондук форматта аттестациядан өтө алышат.
20. Аттестацияны өткөрүү үчүн тесттик суроолор ыйгарым укуктуу контролдоочу орган тарабынан иштелип чыгат. 
21. Тесттик суроолордун базасын өзгөртүү, толуктоо жана жаңылоо ыйгарым укуктуу контролдоочу орган тарабынан жүзөгө ашырылат. 
22. Электрондук тестирлөө ыйгарым укуктуу контролдоочу орган тарабынан атайын жабдылган жайда жүргүзүлөт. Тестирлөө компьютерлерди колдонуу менен жүргүзүлөт.
23. Ыйгарым укуктуу контролдоочу орган тестирлөөгө түшкөн арыздардын негизинде тесттин өткөрүү күнүн аныктайт, аттестациялануучу катышуучуларды каттайт, жыйынтыктарды иштеп чыгып, тиешелүү протоколдор менен тариздөөнү камсыздайт.
24. Аттестациялануучу катышуучуларды каттоо "Түндүк" ведомстволор аралык электрондук өз ара аракеттенүү тутуму аркылуу алынган маалыматтардын негизинде жүргүзүлөт. Эгерде мындай маалыматтар жок болсо, катышуучу паспортун же инсандыгын тастыктаган башка документин көрсөтөт.
25. Катышуучу тестирлөө эрежелерин бузган учурда (залдан чыгуу, башка катышуучулар менен сүйлөшүү, фотоаппарат колдонуу, экранды сүрөткө тартуу, жумуш ордунда бөтөн нерселердин болушу, күйгүзүлгөн уюлдук телефондор ж.б.) тестирлөөгө катышуудан четтетилет жана бул тууралуу тиешелүү протокол түзүлөт. 
26. Ыйгарым укуктуу контролдоочу орган билимине коюлган квалификациялык талаптарга жооп бербеген же жалган маалымат берген адамдарды тестирлөөгө киргизбөөгө, ошондой эле эрежелер бузулган учурда тестирлөөнүн жыйынтыктарын жокко чыгарууга укуктуу. 
27. Жүйөлүү себептер менен, бирок 15 мүнөттөн ашпаган мөөнөттө тестирлөөгө кечиккен катышуучулар ыйгарым укуктуу контролдоочу органдын аттестациялык комиссиясынын чечими менен тесттик тапшырмаларды аткарууга киргизилиши мүмкүн. 
28. Компьютердик тестирлөөнүн ачыктыгын жана объективдүүлүгүн камсыздоо максатында ыйгарым укуктуу контролдоочу органдын атайын жабдылган имаратында видеобайкоо жүргүзүлөт.
29. Электрондук тестирлөөдө өтүү баллы туура жооптордун 60 пайызынан кем эмес деңгээлде белгиленет.

